
ítrótturhondbóltur

Lætt spæl hjá Kyndli
Neistin hevði ongar sum 
helst trupulleikar við at 
toga ein stórsigur heim

Á útivølli móti greipuvinnarunum kundi byrjanin hjá VB 
neyvan verið truplari. Men við javnleikinum prógvaðu 
tær, at tær væl kundu blanda seg í oddastríðið í ár

Einvegis ferðsla

VB vísti vøddar
Kyndil - VB 22-22 (12-12)
10 min: 4-3
20 min: 9-7
40 min: 15-15
50 min: 17-18

Kyndil: Anna Brimnes 10(3), Ásleyg Sunadóttir 4(2), Turið Arge 3,
Anna Sofía H. Mohr 2, Randi S. Wardum 2, Bára K. Hansen
VB: Ingrida Kuodyte 7(1), Gintare Butkouviziute 4(1), Una Nolsøe 2, 
Rúna M. Jacobsen 2, Helga E. Kjærbo 2, Rannvá Johannesen 1,
Laila Jespersen 1, Gurið Mortensen 1, Beinta Gudmundsson 1
Brotskøst: Kyndil 5/6, VB 2/2
Útvísingar: Kyndil 4, VB 5
Diskvalitikatión: VB 1 (beinleiðis reytt)
Dómarar: Sámal av Reyni & Heini Ellingsgaard

Stjørnan - Neistin 16-36 (8-21)
10 min: 2-7
20 min: 4-14
40 min: 10-23
50 min: 13-31

Stjørnan: Mina Sirdal 8(3), Sonja Sirdal 2, Simona Florea 2,
Paula L. Joensen 1, Jansý H. Jacobsen 1, Ella Petersen 1, Judith Hansen 1
Neistin: Milica Rankovic 9(2), Birita Wardum 6, Bára Hansen 6,
Lilja Mohr 5, Eir Berg 4, Nicoleta Hansen 4, Jacklin Durhuus 2
Brotskøst: Stjørnan 3/4, Neistin 2/4
Útvísingar: Stjørnan 3, Neistin 2
Dómarar: Ragnar Simonsen & Daniel Rapa

Jákup Mørk

Stjørnan hevur ikki longur 
styrkina, sum liðið hevði í 
drúgt áramál.

Hetta var sjónligt í fjør, 
og tær gjørdu einki fyri at 
mótprógva hesum í fyrsta 
dystinum. Neistakvinnurnar 
gjørdu snøgt sagt, sum 
teimum lysti sunnudagin, og 
frá fyrsta til seinasta bríksl 
var talan um total-dominans, 
har einasti spenningurin var, 
hvussu stórur sigurin hjá 
gestunum skuldi verða.

Í stórsteypadystinum 
móti Kyndli prógvaði Neistin 

ikki, at tær ætla sær at spæla 
við í oddinum í ár. Tað kundu 
tær sum so heldur ikki gera 
í gjár, men fyrsta veruliga 
ábendingin fæst helst næsta 
sunnudag, tá VÍF kemur á 
vitjan hjá teimum bláu.

jakup@sosialrin.fo

Jákup Mørk

Gamaní er kappingin ung. 
Bert tveir dystir eru higartil 
spældir í bestu kvinnudeild
ini í hondbólti.

Men javnleikurin hjá VB í 
Havn gav kortini nøkur per
spektiv.

Hjá VB var setningurin í 
fjør, at tær vildu blanda seg 
í oddastríðið, og tað er sum 
so ikki broytt í ár. Dystirnir 
– serliga á útivølli – móti 
Kyndli, VÍF og Neistanum 
prógvaðu tó, at liðið ikki 
hevði seinasta lítla pettið, 
sum ofta er munurin á sigri 
og tapi. Longu fyrsta dystin í 
ár fingu tær hjá VB tó prógv
að fyri sær sjálvum og øðrum 

við, at tær væl kunnu bíta 
enn meira frá sær í ár.

Dýrar útvísingar
Talan var fyri tað nógva 
um ein javnan dyst. Undan 
steðginum var munurin lítil 
og eingin, og hóast Kyndil 
eina løtu hevði hug at leypa 
frá, so vóru gestirnir skjótar 
at svara aftur.

Eftir steðgin broyttist 
fullkomuliga. VB rann avstað, 
og við fimm málum á rað 
hóttu tær við at hølva favo
rittarnar ígjøgnum. Tríggjar 
útvísingar á rað høvdu tó sín 
prís. Kyndil vann seg aftur 
í dystin, og tað gav Kyndli 
høvið til bæði at javna og at 
leggja seg framum. 

Bara tríggjar minuttir 
undan leikloki var Kyndil á 
odda við tveimum málum, 
men tað varð kortini VB, sum 
átti seinasta trumfin. Tvey 
mál á rað syrgdu fyri, at líð
ini máttu býta stigini ímill
um sín. Sum dysturin leið, so 
er einki at siga til, at gestirnir 
vóru fegnari um hetta, men 
havandi í huga leiðsluna, 
sum tær høvdu um miðan 
seinna hálvleik, so kunnu 
tær blá/reyðu so sanniliga 
eisini iðra seg um, at tað ikki 
gjørdist til meira.

Trupult hjá Kyndli
Hjá Kyndli hava fleiri 
spurnartekin verið sett í 
summar. Nakað av frágongd 

hevur verið, og hóast lokali 
bulurin framvegis er krút
sterkur, so er spurningurin, 
um hetta einsamalt er nóg 
mikið.

Í stórsteypadystinum 
høvdu tær grønu ikki nakr
ar serligar trupulleikar av 
Neistanum – sum gaman 
í vóru ovanliga tamar á 
degnum. Men tað er nakað 
annað, tá stig í landskapp
ingini standa upp á spæl, og 
har vísti fyrsta próvtøkan, 
at liðið enn ikki hevur somu 
evni til at »lukka« dystirnar, 
sum tær høvdu í fjør.

jakup@sosialurin.fo

Myndir: Álvur Haraldsen


